
Din hija azzjoni revindikatorja.

|¢-¢itazzjoni tghid illi b’kuntratt tad-19 ta’ Gunju 1963 fl-atti
tan-Nutar Nicola Said, [-attur kien xtara minghand
Carmelo Vassallo, missier il-konvenut, bi¢¢a art tal-kejl ta’
mija u tnejn u disghin gasba kwadra (192 g?), tmiss min-
nofsinhar mal-bgija ta’ |-art tal-bejjigh. Fuq din I-art li xtara
|-attur, uliedu wara kienu tellghu binjiet b’fond ta’ tlieta u
tmenin pied (83’).

Carmelo Vassallo kien xtara parti mill-art, tal-kejl ta’ disat
itmien, tliet sighan, disa’ kejliet u dec¢imu ta’ kejla
minghand Raffaela Borg b’kuntratt tal-11 ta’ Gunju 1956
fl-atti tan-Nutar Nicola Said. Fil-kuntratt jinghad illi parti
mill-ghalga, tal-kejl ta’ sigh, disa’ kejliet u de¢imu ta’ kejla,

kienet Jiet esproprjata mill-gvern, ghalkemm “|-att
pubbliku ghadu ma sarx”.

Imbaghad, b’kuntratt tat-13 ta’ Marzu 1965 fl-atti tan-Nutar
Victor Miller, il-Gvern kien esproprja minghand Raffaela
Borg parti mill-ghalga li ttiehdet ghat-twessigh tat-triqg, tal-
kejl ta’ sigh, disa’ kejliet u decimu ta’ kejla, u jinghad illi din
l-art tmiss mix-xlokk mal-bgija ta’ I-art “issa proprjeta ta’
Carmelo Vassallo”.

Carmelo Vassallo qatt ma seta’ xtara minghand Raffaela
Borg dik il-parti tal-ghalqga li ttienhdet ghat-twessigh tat-triq,
u xtara biss mil-linja tat-triq kif imwessa’ 'l gewwa, billi |-
parti mil-linja tat-triq ‘il gewwa, li tigi Trig Santa Margerita,
Is-Siggiewi, kienet inxtrat mill-gvern direttament minghand
Raffaela Borg.

Issa I-konvenut Joseph Vassallo tella’ hajt tas-sejjigh jew
tal-gebel fuq il-parti ta’ wara ta’ l-art ta’ l-attur, ghax
gieghed ighid illi I-gisien ta’ l-art ta’ l-attur ghandhom
jittiehdu mil-linja ta’ dan il-hajt u mhux mil-linja tat-triq ’il
gewwa min-naha |-ohra ta’ I-art.

L-attur izda jghid illi I-kejl ghandu jittiehed minn fejn
suppost, i.e. mija u hamsa u sittin pied (165’) lura mil-linja
tal-bini li ttella’ minn ulied I-attur. Ghalhekk fetah din il-
kawza u gieghed jitlob illi I-qorti:

1. tghidilli I-gisien ta’ l-art ta’ |-attur ghandhom jittiehdu
mil-linja ta’ barra tal-bini li tellghu wlied I-attur u mhux mil-
linja tal-najt li tella’ I-konvenut fuq wara ta’ |-art;

2. tordna lill-kkonvenut sabiex fi Zzmien qasir u
perentorju jwaqga’ I-hajt u jdahhlu aktar ’il gewwa fuq il-
proprjeta tieghu; u

3.  jekk il-konvenut ma jwaqqgax il-hajt, taghti lill-attur is-
setgha li jwagqghu huwa stess bi flus il-konvenut.
ll-konvenut ressaq dawn I-e¢¢ezzjonijiet:

1.  l-attur irid jaghmel il-prova illi meta fetah il-kawza
huwa kien is-sid ta’ I-art li gieghed ifittex illi jirrevindika;

2.  l-attur irid jaghmel il-prova tad-dominju tieghu fuq I-
art; u

3. il-konvenut ma hax art ta’ l-attur, u l-art ilha fidejh
ghal zmien twil.

B'dikriet tas-26 ta’ Frar 2001 din il-qorti hatret perit tekniku
sabiex ighid inter alia jekk il-hajt imtella’ mill-konvenut
huwiex mibni fuq l-art ta’ I-attur, u l-perit irrelata fit-13 ta’
Frar 2003.

[I-fatti ta’ din il-kawza, safejn huma relevanti, graw hekk:
L-awtur tal-konvenut kien xtara bi¢¢a art minghand
Raffaela Borg; bi¢¢a minn dik I-art kienet ittiehdet gabel
mill-gvern u ghalhekk ma dahlitx fil-bejgh. Wara, l-awtur
tal-konvenut bigh I-art, mit-triq il gewwa, lill-attur. Issa I-
konvenut bena haijt fejn jidhirlu illi huwa I-konfini bejn [-art
mibjugha lill-attur u I-bqija ta’ I-art tieghu, u I-attur gieghed
ighid illi I-hajt inbena 'l gewwa wisq, u ghandu jidhol aktar
il gewwa ’l boghod mil-linja tat-trig.

[l-perit imgabbad mill-qorti sab illi, wara li kien sar il-
kuntratt bejn Vassallo u Borg, u wara wkoll illi Vassallo
bigh lill-attur, il-gvern rega’ wessa’ t-triq u ghalhekk
kompla ha bi¢¢a art ohra mill-ghalqa illi allura kienet ta’ I-
attur. L-attur issa gieghed jibni |-kawza tieghu fuq il-
premessa illi I-kejl ta’ I-art tieghu ghandu jittiehed mil-linja
tat-triq kif inhi llum. Billi, izda, it-trig kompliet twessghet
wara li xtara, il-linja dahlet aktar ’il gewwa minn kif kienet
meta sar il-bejgh mill-awtur tal-konvenut lill-attur, u,
naturalment, il-kejl li fuqu sar il-bejgh ghandu jittiehed mil-
linja kif kienet fiz-zmien tal-bejgh u mhux, kif jippretendi I-
attur, mil-linja kif inbidlet wara. L-attur ma jistax
jippretendi illi, ghax il-linja bejn |-art tieghu u t-triq dahlet il
gewwa, ghandha tidhol ‘il gewwa wkoll il-linja ta’ wara,
fejn l-art ta’ l-attur tmiss ma’ dik tal-konvenut.

Meta ha I-kejl kif kellu jittiehed, i.e. mil-linja tat-triq Kkif
kienet meta sar il-bejgh, mhux kif inhi llum, il-perit sab illi |-
hajt li dwaru saret il-kawza huwa mibni fuq l-art tal-
konvenut.

Ghal dawn ir-ragunijiet lill-attur ma sehhlux juri illi I-hajt
huwa mibni fug art tieghu, u t-talbiet tieghu ma jistghux
jintlaqghu. ll-gorti ghalhekk taqta’ |I-kawza billi tichad it-
talbiet ta’ I-attur u tikkundannah ihallas I-ispejjez kollha tal-
kawza.

< Sentenza Finali >

